Fyrsta skref til lausnar á verkefni 4: Notkun regular expressions
Í lýsingu á verkefni 4 var sýnt hvernig hægt var að sækja skrá á Internetinu og fjarlægja úr henni HTML-skipanir með því að nota skipair úr einingunum LWP og HTML. Næsta skref eftir það í minni uppskrift að lausn verkefnisins er að setja eyður fyrir öll whitespace og skipta hástöfum út fyrir lágstafi.

Í sniðlýsingu með regular expression eru öll whitespace táknuð með \s. Til þess að skipta allsstaðar á einu eða fleiri slíkum táknum í röð og einni eyðu má nota eftirfarandi skipun:

$texti =~ s/\s+/ /g;

Allsstaðar er táknað með rofanum g fyrir aftan sniðlýsinguna og + merkir einn eða fleiri í röð. Til þess að skipta texta í lágstafi er í Perl-hjálpinni bent á skipunina lc (uc fyrir hástafi):

$texti = lc $texti;

Þetta dugir þó einungis til þess að breyta enska stafrófinu og við sitjum áfram uppi með séríslensku hástafina. Betri lausn er að nota bindivirkjann tr/// sem að forminu til lítur eins út og s/// en hefur þau áhrif að varpa einu stafamengi yfir í annað:

$texti =~ tr/A-ZÁÉÍÓÚÝÞÆÖ/a-záéíóúýþæö/;

Þá lítur forritið svona út:

use LWP::Simple;

use HTML::Parse;

# Sækja skjal á vefinn og hreinsa úr því HTML skipanir:

$url = get "http://www.einmitt.is/freyr/vefforritun";

$texti = parse_html($url)->format;

# Setja eyðu fyrir whitespace og lágstafi fyrir hástafi:

$texti =~ s/\s+/ /g;

$texti =~ tr/A-ZÁÉÍÓÚÝÞÆÖ/a-záéíóúýþæö/;

print $texti;
Ein leið til að velta fyrir sér muninum á virkjunum s/// (substitute) og t/// (transliterate) er að reyna að nota s/// til að varpa hástöfum í lágstafi í kóðanum hér fyrir ofan. Báðar skipanirnar geta skilað fjölda þeirra breytinga sem voru framkvæmdar, en rofarnir sem þeim geta fylgt eru ekki hinir sömu enda um ólíkar aðgerðir að ræða. Skoðið hjálparskrána perlre. 

